
гитвал… Ватандин азадвални абад-
вал паталди чандилай гъил къачун, 
намуслудаказ яшамиш хьун, кIеве 

авай касдиз са хъсанвал авун я…
Гьар са девирда чахъ, лезгийрихъ, игитар 

хьайиди я ва исятдани тIимил туш. Абур чи 
халкьдин тарихдин рехъ экуь ийизвай хали-
сан гъетер я: Гьажи Давуд, Ярагъ Мегьамед, 
Валентин Эмиров, Эсед Салигьов, Мирзе 
Велиев, Гьасрет Алиев, Араз Алиев, Абас 
Исрафилов, Радим Халикьов, Зейнудин Бат-
манов, Мегьамедали Мегьамеджанов, Сул-
тан Сулейманов, Энвер Небиев ва мсб. 

Уьлквединни хайи халкьдин тарихда ви-
чин тIвар къизилдин гьарфараралди кхьен-
вай чи кьегьал рухвайрикай сад РФ-дин Игит, 
старший лейтенант Муслим Жавидович Мус-
лимов я. Ам 1998-йисан 1-августдиз дидедиз 
хьана. Ада Дербентдин кадетрин школа-ин-
тернатда, Дагъустандин Огни шегьердин 
аграрный колледжда кIелна, Россиядин Ар-
миядин жергейра къуллугъна. Гуьгъуьнлай 
и везифаяр ада контрактдин бинедаллаз 
давамарна. Сифтедай М. Муслимов БМП 
гьалдайбур гьазурдай отделенидин коман-
дирвиле, 6 вацралай взводдин командирдин 
заместителвиле тайинарна.

2022-йисан мартдиз Муслим гуьгьуьллу-
даказ махсус серенжемда иштиракиз фена. 
Ада мотострелковый ротада БМП-дин ме-
ханиквиле ва инструкторвиле къуллугъна. 
Июндин вацра женгера М. Муслимовал хер 
хьана, госпиталда сагъарна, вичин везифай-
рив эгечI хъувуна.



2024-йисуз РФ-дин Президент Влади-
мир Путинан къарардалди Муслим Мусли-
моваз Авдеевкадин пата миллетбазрин кар 
алай муьжуьд чка (опорники) кукIварунин 
женгера къалурай жуьрэтлувиляй Россия-
дин Игитвилин тIвар гана. Чи къагьриман 
хцив Къизилдин гъед РФ-дин оборонадин 
министр Андрей Белоусова вахканай. 

Гьайиф хьи, алай йисан январдин вац-
ран эхирра Украинада кьиле физвай мах-
сус серенжемда Муслим Муслимовал за-
лан хер хьана ва ам 1 февралдиз кечмиш 
хьана. Адан 28 йис тир. 

Чи рикIера Муслиман уьмуьрдин рехъ, 
кьегьалвални дирибашвал ва мили хъвер 
эбеди яз амукьда. Игит хцин игитвал чаз 
гьамиша чешне я.

В. Батманов

Шамсудин Исаев

  
сеферда сува ял ягъиз булах-
дал ацукьнавайла, ихтилат дидед 
чIалакай фена.

– Квез халис лезги чIал чидани, гада-
яр?  – элкъвена чахъ Омар муаллим. Вири 
тажуб хьана:

– Жуван хайи чIал чир жедачни мегер?
– Чун лезгияр тушни бес?
– ЯтIа, – амалдарвилелди заз вил 

акьална, хабар кьуна муаллимди, – лагь 
кван тайциз лезгидалди гьикI лугьудатIа. 

– Хвара хазвай тай тушни?
– Эхь. 
– Тай я ман. Мад гьикI лугьуда?
– Туш.
– ТуштIа, жува лагь. 
– Пур. 
– Вуч? 
– Пур. 
– Сад лагьай сеферда ван къвезвайди я. 
– ГьикI? Бубайри лугьудай хьи: «И хвар 

кьве пуранди я». Яни кьве тай ханвайди я. 
– Дуьз я, – хъуьрена Зияудин. – Зазни 

пуд пуран хвар ава. 

Вири кис хьана. 
– Данадиз гьикI лугьудайтIа чидани, 

дустар? – мад суал гана Омар муаллим-
ди. 

– Ваъ. 
– Кьерагь. 
– Ибур гьинай атай гафар я-е?
– Бубайрилай. – дамахдивди жаваб 

гана Омар муаллимди. – Базардиз маса гуз 
кал тухвайла, «Им са кьерягьдин кал я», – 
лугьуз тарифдай. «Кьерягь» дана лагьай 
гаф я. 

– Бубайриз рагьмет! – шад хьана Зия-
удиназ. Гилани «Вуна яцрак кьерягь кута-
мир» лугьузва. Яни тапарармир. 

– Амма, – давамарна муаллимди, – а 
гафар чи чIалаз гьикI атанайтIа ва вучиз 
абур гила квахьзаватIа, заз чидач. 

Дугъриданни, фикирна за, лезги чIал 
къадимлу ва девлетлу чIал я. Адахъ чир 
тавунвай гзаф сирер ама. 

Белки Омар муаллимди гафариз къу-
ват гудай маса гафарни чахъ аватIа? Ки-
лигин…

...РикIел алама: 1-сентябрдиз сифте 
шко ла диз атанвай аялар Омар муаллимди 
класс диз гъана, доскадилай куьрсарнавай 
кIва лин гьайванрин шикилар къалурна абу-
руз. 

– Им вуч я? – хабар кьуна ада гъвечIи 
Расулавай, вечрел тIвал эцигна. 

– Дуду, – жаваб гана Расула. 
– Им вуч я? – дана къалурна. 
– Сиси. 
Нубат кацел атана. 
– Пси. 
КицIел ишара авуна. 
– Куьцуь. 
Ахпа уьрдегдал тIвал туькIуьрна. 
– БадбатI. 
Аялар вири хъуьрена. Муаллимди абур 

секинарна:
– Куьн хъуьремир, Расула дуьз лугьуз-

ва: абур халис лезги тIварар я. 
...Практикадиз хтанвай университетдин 

студент Сабираз 5-классдин ученик Идри-
са дидед чIалан тарсуна суал гана: 

– Сабир муаллим, лезги чIалалди 
кIвачиз гьикI лугьуда?

– КIвач. 
– Ваъ, муаллим. 
Сабир фикирдик акатна. 
– Маса гаф авач эхир, Идрис. 
– Ава,муаллим, ава. КIвачиз «кIур» лу-

гьуда. 
– «КIур» синином я. 
– Гьамни гаф тушни? Месела, балкIанди 

кIвачи яна лугьудач. КIуру яна лугьуда. 
– Вун гьахъ я, Идрис, «Ламра кIуру яна 

женнетдиз аватна», – лугьузва бубайрин 
мисалдани. 

КIвачиз мад гьихьтин синоним аватIа 
лугьудани, муаллим?

– Вуна зун кIеве твазва гьа, Идрис. Акъ-
ваз, за лугьуда… Кьуьл яни?

– Эхь, муаллим. 
– Къала, аялар, куьне кьуьл гаф кваз 

са шумуд предложение туькIуьра кван, – 
элкъвена ам классдихъ. 

Мусади гъил хкажна. 
– Лагьа кван, Муса. 
– «Завай звар квай макьамдал кьуьл 

ийиз хьанач». 
Классдик хъуьруьнин ван акатна. 
– Гьайиф, – лагьана муаллимди. Кьуьл 

ийиз чир хьана кIанда, дуст. 
– Ада дуьз лагьанач, муаллим. 
– Акъваз, Идрис. Ваз гьикI лугьуз 

кIанзава, Катиб?

– «За ацукьнавай кицIе кьуьл эцяйна». 
– Дуьз я. Ина кьуьл кIвач лагьай гафу-

нин метлебда ишлемишнава. Амма ацукь-
навай кицIе кьуьл эцяна виже къведач. Ада 
элкъвена ви кIвач кьун мумкин я. Мад гьикI 
лагьана кIанда, Мурад ?

– «За зарбдиз футболда кьуьл яна». 
– Аферин, Мурад! Кьуьл футболдин 

тупуна эцяйюн лазим я. Гьа са вахтунда, 
аялар, инал Мусади гъайи мисал авай гьа. 
Кьуьл ийиз тахьай. Лагьана кIанда, чна ий-
извай кьуьлерни кIвачерихъ галаз алакъа-
лу я: кьуьл ийидайла, кIвачер къугъурзава. 
Гьанлай цIийи гаф – кьуьл авун  арадиз 
атанва. Яни лезги чIал девлетлу ?

иде гала айвандик цIай кутуна 
къажгъандик. Хкуьрзава чуква 
тIур, тахьун патал атIай шур.

Хтул ава гьаятда, къугъвадай кьван 
галатна. Гишин хьанва вичизни, кIан туш 
хъфиз кIвализни.

– Гишин хьанва заз, диде, вегь цавай 
са фан тике.

– Эх хъия на са гъвечIи, тIуьна кIанда 
затI чими. Ийизва за давугъа, рикIиз 
пара хуш бала. Гьазур хьухь вун тIурни 
гваз, кап гудайвал тIили фаз. Кьилелди 
квай пурнияр, шумуд неда бадияр? 

– Диде, диде, ша иниз, килиг садра 
кар пипIиз. Лалу ава кака хаз, гудан вуна 
ама заз. ЦIару кIекни са кIвачел акъваз-
нава галаз хъел. КIандач заз ви давугъа, 
ая заз са шакIукIа.

– Акъваз бала, чан бала. АтIуда зи 
давугъа. Атурай звал эха на, шакIукIани 
гуда за.

И арада муквалай, къарагъна верч 
цуквалай. Къакъра ягъиз эгечIна, кIекни 
зилдик экечIна. Пис ван гьатна гьаятда, 
япарни кваз галатна. Килигайла тегьер-
диз, ухшамиш я концертдиз. Далдам-
зуьрне галачир, теклиф-билет авачир, 
межлисдиз и хьана кIватI магьледин та-
мам са кьатI. 

Хьанвайла вири гьа икI машгъул, 
чуьнуьх-къумбатI керекул фена мукал 
гьужумдиз, вечрен как чуьнуьхиз.

Гъуьрч кIуфавай угъридал, хкаж 
хьанвай парудал, Назим хьана тепил-
миш, вахчуз кака   чалишмиш. Айван-
дикай дидеди гьарайна пис ванцелди. 
КичIе хьана угъридиз, эвичIна мад гьа-
ятдиз. Кака кIуфай аватна, вич гьаятдай 
акъатна. Зверна фена Назима вахчу-
на ам хвешила. Секин хьана верчерни, 
мягьтел хьана кIекерни. Хьана вири ала-
мат — кака амай саламат.

 Фикрет 

   Гьажиев

5/2026 5



Тариф ава магьледа,  
ЦIару кацин – Мастанан.
Виридалайни рикI ала,  
Адал баде Хастанан.

«Гьунаррикай» а кацин 
Кьисаярни суьгьбетда.
ЧIагур ийиз ихтилат, 
Ам са халис шуьрбетда.

Кацин тереф Хастана 
Хуьзва вири кьулухъна:
– Ханва банка, килиг куьн, 
Зиндикь Садикь галукьна.

Зи шак къвезва Магьмудал: 
ТIимил хьанва къавурма.
Ни тухвана, лагь садра, 
Айвандик квай дулдурма?

Гьуьсейн 

Рамазанов

Бадединни хтулрин 
Цуру хьана араяр.  
Мукьвал-мукьвал а кIваляй 
Къведай къал квай гьараяр.  
 
Са пакамаз куьчедай 
ЦIай хьиз физвай гьа Мастан.  
Катна кIваляй харапIриз, 
Ийизвай гьакI кьил баштан.  
 
Килигайла гарданда 
ЦипIинин туьд акIанвай.  
Вич кичIела илисна, 
Гуя чилик ккIанвай.

Нек хъвадайла ципIина 
Кьил акIана хана хьи… 
ЦипIинин кIан галатна 
Ихьтин кьиса хьана хьи.

амум са яш хьанвай, дуьньядин 
гьар са чин акунвай дишегьли тир. 
Адахъ чIехи хьанвай веледарни 

хтулар авай. Анжах абур Тамумалай яргъа 
яшамиш жезвай. Адан мурад балаяр патав 
яшамиш хьун, тербиядал машгъул жез 
хтулриз дуьз рехъ къалурун тир. 

Къе са чIехи яшариз акъатнавай дагъ-
ви дишегьлиди мукьвал-мукьвал вичин же-
гьил вахтар, иллаки бубадин гафар рикIел 
хкидай. Адаз аял чIавуз са вуч кIвалах 
ятIани авурла чIехи бубадиз иер аквада-
чир. Тамумаз сифте сеферда чIехи буба-
дивай ихьтин гафарин ван хьанай: «Килиг, 
бала, чIуру кIвалахар мад ийимир! Зи бар-
мак вилериз вегьемир».

Йисар къвез алатна. Ингье, къе хтул-
руш Тамум мектебдиз фидай яшарив 
агакьнава. Дидеди адал цIийи булушка 
алукIнава ва яргъи чIарарикай киферни 
хранва. 

– Ша,чан руш, чун чIехи бубадинни ди-
дедин патав фин, абуруз акурай вун къе 
гьикьван иер ятIа, – лагьана Тамуман ди-
деди. 

Мектебдиз физ рикIик тадивал квай ру-
шаз чара хьанач. Ам дидедин гъилни кьуна 
кьуьзуьбурал са кьил чIугун паталди рекье 
гьатуниз мажбур хьана. 

Ингье ам гила наз-дамах гваз Абду-
селим бубадинни Шерфеханум дидедин 
вилик акъвазнавай. Абуру чпин хтулдиз 
гзаф гафар лагьанай, анжах бубади вичи 
са мус ятIани лагьай гафар мад сеферда 

тикрар хъувуна: «Килиг, бала, зи бармак 
вилериз вегьез тахьуй гьа…!». Артух ла-
гьай гафарин манадин гъавурда са акьван 
акьуначтIани, гъвечIи руша, мектебда вич 
дуьз тухун, муаллимриз, дустариз гъвечIи-
чIехидаз гьуьрмет авун, садрани диде-бу-
бадин рикI тIар тавун – кьуьзуьбурун мурад 
тирди кьатIанай. 

Вахтар алатна. Тамума хайи хуь-
руьн мектеб лап хъсан къиметралди 
акьалтIарна. Муаллимрин патай аферин ва 
баркалла къачуна. Ам диде-бубайри чпин 
аялриз чишне яз къалурзавай. 

Йикъарай са юкъуз жегьил руша вичин 
аттестатни гваз мад сеферда Абдуселим 

Гюзеля Гьасанова

бубадални Шерфехалум дидедал са кьил 
чIугуна. И алатай 11-йисуз абурун кьилер 
Шалбуз дагъдин кьил хьиз гзаф лацу хьан-
вай. ЧIехи бубани диде вичелай рази тирди 
ада гьасятда кьатIана: 

– Ваз баркалла, чан руш! Вуна зи бар-
мак вилериз вегьенач! Вуна зи рикI шадар-
на… Гила институтда кIелдайла гьа за ла-
гьайвал жуван кIелун давамара. Килиг гьа, 
зи бармак вилериз ават тавурай!!!

Институтдани руша лап хъсан къиме-
тралди чирвал къачуна. Яру диплом гваз 
кIвализ хтайла вичин гафар тикрардай 
гьуьрметлу ва такабурлу Абдуселим буба 
амачир. Ам рагьметдиз фена са йис хьан-
вай. Амма адан гафар хтулдиз вичин вири 
уьмуьрда чIехи насигьат тир.

Жегьил руш Тамум са йисалай гъуьлуьз 
фена, вичин уьмуьрдин юлдашдихъ галаз 
гъурбатдиз акъатна. Гила Урусатдикай 
адан балайриз ватан хьанвай. 

Гьамиша чIехи бубадин камаллу га-
фар рикIел алай Тамума вичин веледар-
ни гъвечIи-чIехидаз гьуьрмет ийидай, 
халкьдин тарих чидай, ватандин къадир 
авай инсанар яз чIехи авуна. Рухваяр 
университетарни академияр куьтягьна 
чIехи къуллугърал хьанвай. Мехъерарни 
авуна, абуруз аялар – Тамумаз хтуларни 
хьанвай. Гила дишегьлидин вичин кьи-
лик живедин цIверекIар акатнавай. Адаз 
вичин чIехи бубадин гафар исятда яргъа 
авай хтулриз насигьат ийиз кIанзавай. 

Гьар са диде-бубадиз чпин веледар 
бахтлу хьана, акьуллу хьана, дуьз рекье 
хьана кIан я. Гьавиляй абуру чпин балай-
риз уьмуьрдин тарсар гузва. Гьарда ви-
чин жуьреда ва вичиз чидайвал…

Къаст лагьайтIа сад я: Абдуселим 
бубади лагьайвал – садрани чIехибурун 
бармак вилериз ават тийидайвал…

Къацу назик танар-пешер, 
Юкьва ава – вили вилер.
Ислягь цавун рагун гъетер, 
Вуч иер я мулдин цуьквер! 

Килигда чеб милиз-милиз, 
Кьил патална кичIез-регъуьз, 
Вегьез муькъвер рикIяй -рикIиз, 
Вуч иер я мулдин цуьквер!

Чун, рушар, чуьлдиз фидай, 
Дамахдивди кIунчIар гъидай. 

Хуш атир кIвализ чкIидай, 
Вуч иер я мулдин цуьквер!

Нур гудай квар аваз къуьне, 
Зун булахдал физвай рекье, 
КуькIуьррай гьиссер зи рикIе, 
Вуч иер я мулдин цуьквер!

ТIебиатдин савкьат-бегьер, 
Жегьилвилин хуьзвай сирер, 
Зи гатфарин кьетIен эквер, 
Вуч иер я мулдин цуьквер!

Заз кIанзава Самур тамун 
Либасдиз килигиз зулун.
 
ХупI пер я зи хайи чил? 
Кьуд пад къизил – вегьейла вил…

КIвачик махпур цIару гамар, 
Цавани – дурнайрин цIарар… 

Цавунни чилин арада 
Къизилдин пешер къугъвада… 

Шагьвар жизви юзада-  
Там женнет хьиз аквада…

Вегьезвай явашдаказ камар 
Зул, вун я лап асул чIугвар…

Хаз (Белка)

СикI (Лиса)

Маймун (Обезьяна)

Кьуьгъуьр (Ежик)Кьиф (Мышь)

Къуьр (Заяц)

Жейран (Газель)

Жанавур (Волк)

Вак (Кабан)

Барсук

Аслан (Лев)

Чакъал (Шакал)

Фил (Слон)

Перленг (Тигр)

Муьнуьгъ (Крот)

Мирг (Олень)

Машах (Рысь)

ЦуцIул (Куница)

Суван кьун (Тур)

Сев (Медведь)

Насруллагь Насруев

Иесияр хьухь уьмуьрдин, 
КIела тарсар, чан балаяр!
Тахьурай квез чIуру кардин
Гьич садрани ван, балаяр!

Зегьмет чIугваз акъудна гьекь, 
Жагъура квез дуьз фидай рехъ.
Сада-садаз гана куьмек, 
Гьар къуз къачу «вад», балаяр. 

Йисар фида, жеда чIехи… 
Кьегьалар хьухь рикIер михьи, 
Гьуьрмет-хатур хамир меци, 
Аман-минет, дад, балаяр! 

Гьарда чIугу вичел зегьмет, 
Алим жеда авай гьуьрмет. 
Инсанни хьухь хъсан, гьелбет, 
Мектеб я куь чад, балаяр.

Сад руш ятIа, сад я гада, 
Фагьумдай вахт я и ара, 
Зи тIалабун я квез пара, 
Чирвал къачу фад, балаяр! 
 
Диде-буба шад жедайвал, 
Дневникра «вад» жедайвал, 
Насру буба мад къведайвал, 
Хъсан кIела, чан балаяр!

а уьлквeдa xъсaн вeкь aвaй, 
инсaнрикaй xeвлeт сa тaм aвaй 
кьвaн. Ничxирри, кIвaтI xьaнa, и 

тaмa чпин кьил xуьзвaй. Сa aслaн aбурун 
пaчaгь тир, и aслaнди гьaр сa чIaвуз, 
вичиз кIaн xьaйилa, и ничxиррикaй вичин 
xурук aкaтaйдaл гъуьрч ийиз, нeдaй 
кьвaн. Aммa гьaр гъуьрч ийидaйлa, и 
aслaндин гьaйбaтрикaй кичIeлa, гьaр 
сaдaн рикI авaтиз, ибуруз гьич сeкинвaл 
жeзвaчир.

Сa юкъуз гьайвокар вири сaнaл 
кIвaтI xьaнa, мeслят aвунa, сaдa-сaдaз 
лaгьaнa: «Я стxaяр! И aслaн чи пaчaгь 
я кьвaн, aдaз чaкaй вичиз кIaниди нeз 
иxтияр aвa. AкI xьaйилa, чaз xъсaн 
кaр aм я хьи, чнa чи aрaдa чип вeгьeз, 
гьaр гьидaн чип aкъaтaйтIa, гьaм чнa 
нубaтдaлди aслaндиз xуьрeк яз рaкъурдa 
ва aмaйбуру aслaндин гьaйбaтдикaй, 
кичIeвилин xaжaлaтдикaй aрxaйин яз, 
сeкинвилeлди чпин кeсибвaлдa». И 
мeслятдaл ибур вири рaзи xьaнa. Чпин 
къaрaр aрзaдaлди кxьeнa, aслaндиз 
тaмaм гьуьрмeтдaлди мaлумaрнa. Aслaн 
и мeслятдaл гзaф рaзи xьaнa. Aбуруз 
жaвaб гaнa: «Зи мeтлeб aнжax зaз xуьрeк 
xьун я». Идaлaй гуьгъуьниз и ничxирри 
чпин aрaдa чип вeгьeз xьaнa вa нин чип 
aкъaтaйтIa, гьaм aслaндиз xуьрeк яз 
фидaй кьвaн.

Сa xeйлин вaxт aлaтaйлa, къуьрeн 
тIвaр aвaй чип aкъaтнa. И къуьрe 
ничxирриз лaгьaнa: «Я стxaяр, им 
чиди вуч aлчaxвaл я, жувa-жув жувaн 
иxтиярдaлди aслaндин сивe тун. Шa 
чнa и aслaндиз сa aмaл кьaн, aм чнa 

чи винeлaй aлудин”. Къуьрe икI лaгьaйлa, 
сaдбур идaл xъуьрeнa, сaдбуру лaгьaнa: 
«Я кьeй xвa, вун aкьвaн рикI aвaй кaс 
яни, вaвaй a куц гвaз aслaн xьтин зурбa 
пaчaгьдиз aмaл жeдaни?». Гафарикай 
хъел атай къуьре лaгьaнa: «Куьн тaмaшa, 
зa aслaндиз вуч aмaл ийидaтIa». 

Пaкaдин юкъуз чaстунин xуьрeкдиз 
къуьр фeнa кIaнзaвaй, и къуьр вaxтундa 
фeнaч. И кaрдикaй aслaндиз гзaф xъeл 
aтaнa, сa тIимил aмaй ада чпин aрaдa 
aвaй икьрaр чIуриз, aммa асланди фикир 
aвунa лaгьaнa хьи: «икI тaдивилeлди зa 
икьрaр чIур aвурдaкaй мaсa пaчaгьриз вaн 
xьaйитIa, aбуру зун aйибдa», – aслaнди 
сaбур aвунa.

Сa вaxтундa нисини жeз-тeжeз къуьр 
aслaндин кьилив aтaнa, гъилeр xурaл 
эцигнa ва aслaндиз aдeтдaлди сaлaм 
гaнa ада пaчaгьдиз икрaм aвунa. Aслaнди 
адaвaй ничxиррин гьaл жузунa. РикIик са 
гъвечIи кичIевал кваз къуьре жаваб гaнa: 
«Пaчaгь, вун сaгърaй, ничxирри гьaмишa 
xьиз, aдeтдaлди зaxъ гaлaз ви чaстунин 
xуьрeкдиз сa мaсa къуьрни рaкъурнaй, 
aммa сa aслaн дуьшуьш xьaнa чaл, aдa 
чaвaй жузунa: «Куьн гьиниз физвaйбур я?».

– Чун пaчaгьдиз xуьрeк яз физвaйбур 
я, – лагьана жаваб гана чна. Aдa хъел кваз 
чавай хабар кьуна: 

– Вaгь, и вилаятда зaлaй гъeйри мaсa 
пaчaгьни aвaни? И мулк зиди я, гьич 
сaдaxъни жуьрэт жeч зи мулкара авай 
гьайванрик кягъдай.

Axпa зaxъ гaлaй къуьр кьунa, вичиз 
туxвaнa, aммa aдa вaз лaгьaй пис гaфaр 
вaxъaй кичIeвиляйни рeгъуьвиляй зaвaй 
вaз лугьуз жeзвaч.

Къуьрe икI лaгьaйлa aслaндин чaнда 
цIaй кьунa. Адa къуьрeз лaгьaнa: 

– Вaвaй aм зaз къaлуриз жeдaни?
Къуьрe жeдa лaгьaнa. И къуьрe, вилик 

aкaтнa, и aслaн цин буругъдал туxвaнa, 
aдa aслaндиз лaгьaнa: 

– Зaз a aслaндиxъaй гзaф кичIe я, 
зaвaй нa зун ви xъуьчIуьк кьун тaвуртIa, и 

16 5/2026



 буругъдин сивeл къвeз жeдaч. ИкI лaгьaйлa, 
aслaнди им вичин xъуьчIуьк кьунa, буругъдин 
сивeл туxвaнa. Къуьр xъуьчIуьк квaз aслaн цин 
буругъдиз килигaйтIa, адаз цяй къуьр xъуьчIуьк 
квaз вичин суьрeт aкунa. Адa xиял aвунa хьи, 
aнaй aквaзвaйди вичиз xуьрeк яз къвeзвaй 
къуьр къaчунa туxвaй, къуьрe лaгьaй aслaн я. 

Тадивал кваз асланди вичин xъуьчIуьк квaй 
къуьр сa къeрexдиз гaдaрнa, вичи-вич и фу-
руз вeгьeнa. Вeгьeйлa, aм фурa цик aкaтнa ва 
кьeнa. Aслaн кьeйилa, тaмa aвaй гьaйвaнриз 
aзaдвaл xьaнaй.

убайрилай бубайрал агакьнавай 
къадим тарих, иер чIал, девлетлу 
меденият ва хайи чил хуьн гьар са 

инсандин кьилин буржи я. 
Эхиримжи йисара халкьдин гележег-

дихъ рикI кузвай гьар са инсандик багъри 
чIал квахьуни чIехи къалабулух кутунва. 
Гьар са касди вич алай чкадал дидед чIал 
михьивални иервал хвена ва ам хзанра 
чIехи жезвай аялриз чирна кIан я. 

Урус, инглис, араб чIаларин есирда 
гьатнавай лезги балайриз гьикI хайи чIал 
чирда? Диде-бубади вуч авун лазим я? 
Гьукуматди гьихьтин серенжемар кьабулун 
чарасуз я?

Гьелбетда, суалар гзаф я. Амма гьар 
са диде-буба хзанда хайи чIалалди жу-
ван аялдихъ галаз рахаз хьайитIа, адахъ 
чIалан бине жеда.

Гьайиф хьи, эхиримжи йисара чи хуьре-
ра кардик квай аялрин бахчайриз къвезвай 
цIуд аялдикай 2-3 аялдиз я хайи чIал чиз-
вайди. Эгер чна вахтунда и кардин вилик 
пад кьун тавуртIа, гьайиф хьи, чавай чи 
чIал, тарих, меденият къакъатда. Чун са 
халкь яз амукьдач. 

«Дидед чIал чирун, бубайрилай амай 
адетар, ирс и рекьяй давамарун ва абур 

девлетлу авун, культура вилик тухун патал 
чахъ са кьадар тежриба хьанва. Лезгийрихъ 
милли школа, театр, дидед чIалал акъатза-
вай газетар, журналар, ктабар, телевиде-
ние, лезги чIалан словарь, урус чIаланни 
лезги чIалан словарь ава, амма лезги про-
задин жигьетдай гьеле кесиб я, чахъ чи 
миллетдикай, абурун адетрикай, яшайиш-
дикай кхьенвай тарихдин романар, очер-
кар, гьикаяяр библиотекайра тIимил ава. 
Чавай «Литературадин Дагъустан», «Са-
мур», «Кард» журналрай кIелзавайбурувай 
са бязи эсеррикай менфят къачуз жезва. 
Анра лезги литературадал, поэзиядал рикI 
алайбур патал фикир желбдай малуматар, 
макъалаяр, гьикаяяр акъатзава.  Амма, 
гьайиф хьи, и журналарни чи хуьрера гзаф-
буру кхьизвач. Им еке гъалатI я.», - кхьизва 
вичин са макъалада машгьур композитор, 
публицист Маина Абдулмуталибовади. 

Югъ-къандавай яваш-яваш хайи 
чIалалди кIелзавайбур, кхьизвайбур ва 
рахазвайбур тIимил жезва. Им чун багъри 
чIалавайни дувулривай яргъа хьунин сиф-
те камар я. 

Ша, играмибур, чна чи дидед чIал, къа-
дим тарих ва девлетлу меденият хуьн!

В. БАТМАНОВ

Лезгидин виридалайни гужлу ва 
хци яракь адан чIал я.

Гьажибег Гьажибегов

Лезги чIАЛА   Будугъ чIАЛА
Авадан    Авадан 
Алух     Алух 
Ам     Ам 
Афар     Алфар 
Ахмур     Ахмур 
Бади     Бадъе 
Бишме     Бишме 
Булушка    Буьлуьше 
Вак     Вак 
Ваъ     Ваъ 
Векъи     Йекъи 
Вун     Вын 
Газар     Газар 
Гъуб     Хаб 
Гьебе     Гьайбе 
Далдам    Далдам 
Дегьре     Дагьра 
Диде     Диде 
Зул     Зул 
Зун     Зын 
ИчIи     ЙичIи 
Йис     Йиз 
Кавха     Кавха 
Карч     Карч 
Киле     Киле 
КичI     КичI

«Самурдин мектеб»

вециядин инженер-химик, изо-
бретатель ва промышленник 
Альфред Бернхард Нобелан ве-

сидихъ галаз кьадайвал, вич кьейила тур 
Швециядин 31 миллион кронди  Нобелан 
фонд тешкилна. И пул акцийра, облига-
цийра  ва заемра эцигна. Къвезвай пулни 
гьар йисуз барабар  вад чкадал пайзава 
ва 1901-йисалай инихъ физикадин, хими-
ядин, физиологиядин ва    медицинадин, 
литературадин хилерай, гьакI ислягьвал 
мягькемарунин рекьяй кIвалахдай Нобе-
лан премияр яз гузва.

Нобелан премия Альфред Нобелан 
шикил алай къизилдин медалдикай, ди-
пломдикай ва пулунин  кьадар къалур-
навай чекиникай (кьадар Нобелан фон-
дунин къазанжийрилай аслу я) ибарат я. 
1960-1970-йисара адан кьадарди 30-далай 
70 агъзур доллардал кьван тешкилзавай, 
2005-йисуз Нобелан премиядин кьадар 10 
миллион Швециядин крондиз (1,2 миллион 
доллар) барабар хьана.

ъумпара 7-12 йиса авай аялри, 
лишанар ягъиз чирун мурад яз, 
чӀухлумпӀдин кӀарасдикай расдай 

къугъунин алат я. Къумпара расун патал 
ихьтин сенятар ва затӀар лазим къведа: хци 
чукӀул, 5 мм яцӀувал, 30 см яргъивал алай 
дуьз симинин кьатI, 2,5 см гьяркьуьвал, 
30  см яргъивал алай чӀухлумпӀдин кӀинтӀ, 
25 см яргъивал, 45 мм гьяркьуьвал алай 
тӀвал. 

Къумпара расдай къайда: 
1. 2-5 см гьяркьуьвилел, 30 см яргъи-

вилел алай чӀухлумпӀдин ицӀи кӀинтӀ атIуда. 
2. КӀинтӀ, садал 7-8 см, муькуьдал 20-

22  см алай кьве кӀинтӀиниз чара ийида. 
3. 22 см алай кӀинтӀинин хъуьтуьл рикI 

симиналди акъудда. Адакай къумпарадин 
луьле жеда. 

4. 25 см яргъивал 4-5 мм гьяркьуьвал 
алай тӀвал расда ва адан са кьил 7-8 см 
алай чӀухлумпӀдин кӀинтӀинин хъуьтуьл 
рикӀяй сухна мягькемарда. Адакай къум-
парадин луьледа твадай тум галай тӀвал 
жеда. 

Къумпарадал къугъун (лишанар 
ягъун) патал памбагдикай, пекиникай, 
гъаларикай гъвечӀи (луьледиз четиндиз 
фидай) къирмеяр расда. Къумпарадин 
тIвалунин куьмекдалди са къирме луьле-
дин агъа кьилиз кьван сухда. Гила, къум-
парадин луьледа кьвед лагьай къирме 
туна, гьамни зарбдиз тӀвалуналди вилик 
ракъурда. Гьа и вахтунда кьве къирмедин 
арада чуькьвезвай гьавадин къуватди 
сифте луьледа тур къирме еке зарбунал-
ди луьледай акъудна саки 5-10 метридиз 
агалдарда. Кьвед лагьай къирме ягъун 
патал гьадан гуьгъуьнилай луьледа мад 
са къирме хтун герек къведа. 

Къумпаради физикадин бязи законар 
аннамишиз тазва. 

Ш. МирзОеВАН 
«Ша къугъван аялрин къугъунар» 

ктабдай

АЯЛРИН бахчада нисинин хуьрек тIуьна 
аялар столовойдай экъечIна. Суфрадихъ 
са Лейла кьилди галама. Тербиячиди хабар 
кьазва:

– Лейла, вун суфрадихъай  вучиз  къа-
рагъзавач, тух хьаначни?

– Тух хьана. Чи кIвале хуьрек тIуьрдалай 
кьулухъ чай хъвадай адет ава. За чай гуь-
злемишзава.

Хъипи хьана авахьзава
Къацу тарарин пешер. 
Десте-десте лув гуз физва 
Дурнаяр, чуьлдин нуькIвер.

Йикъар жезва къвез-къвез куьруь,
Къекъвез цава бул цифер.
Гьаваярни жезва мекьи, 
Мукьвал-мукьвал жез мичIер.

Балугъчиди кIватI хъийизва 
Вичин чилер, луьтквеяр.
Жерге-жерге кIелиз физва
ГъвечIи, чIехи аялар!

Мегьамед Гьажиев

***  
КIарас недай кIвалин пили  

КIватIда къвалав хзан вири.  
Ширин нямет кьуна кIула,  
Гьазурда чаз ачул суфра.

***  
Беден кIеви гьулдан я,  

Уюнбаз я тум галай.  
Дерзичидин гъиле ам  

Къугъваз жеда рум галаз.

***  
Гуьзгуь туш, цин кьев я ам,  

ЭкIяй хьанва куьчедал.  
Мукъаятдиз къачу кам,  

ТахьайтIа вал хъуьреда.

***  
Вич гъиле кьур гьар садаз  
Илимдин рехъ къалурда.  

Авамвилин пар кьада  
А затI саймиш тавурда.

***  
Къив гуз къаю  

Тухудайла зегьлеяр,  
Герек затIар я  
Гъилерал….

дуьз цIАрАрА: 3.Чаз 
кIелиз  – кхьиз чирайди. 4. Чит 
туш ам… я. 6. Ам … хьиз цавуз 
акъатдай кас я. 7.Суьрсет,  
техил.  10. …хуьн гьар са касдин 
пак тир буржи я.

Тик цIАрАрА: 1.Аял 
кьепIинамаз, … епинамаз. 
2.ЧIехи луьткве. 5. Им къван, 
им … 8.Мурдар. 9. Ятар гзаф 
хтайла вацIун … ацахьна.

